
ᑭᓲᖕᒪᑦ ᐃᖅᑲᓇᐃᔭᕐᕕᖕᒥᑦ ᓲᖑᓴᖕᓂᖅ? 
ᓲᖑᓴᖕᓂᖅ ᖃᓄᐃᓕᐅᕇᓐᓇᖅᓯᓂᐅᕗᖅ ᐃᓕᖅᑯᓯᖃᖕᓂᕐᓘᓐᓃᑦ ᓯᕘᕋᓵᖕᓂᖕᒥᑦ, ᐃᖢᐊᕈᓐᓃᖅᑎᑦᑎᓂᖕᒥᑦ, 

ᐊᑲᖅᓴᖅᑎᑦᑎᖏᓐᓂᖕᒥᑦ, ᑲᙳᓵᕆᓂᖕᒥᓪᓘᓐᓃᑦ ᐃᓄᖕᒥᑦ ᐊᒥᓱᓂᒡᓘᓐᓃᑦ.  ᐃᓛᓐᓂᒃᑯᑦ ᓲᖑᓴᖕᓂᖅ ᓈᒻᒪᙱᑦᑐᑎᒍᑦ 

ᐊᒃᑐᐃᓂᕐᓗᖕᓂᐅᔪᓐᓇᖕᒥᔪᖅ. ᐃᖅᑲᓇᐃᔭᕐᕕᖕᒥᑦ ᓲᖑᓴᖕᓂᖅ 

ᑐᕌᖅᓯᕙᒃᐳᑦ ᐃᓄᖕᓂᑦ ᐃᖅᑲᓇᐃᔭᖅᑎᓪᓗᒋᑦ. 
 

ᓲᖑᓴᖕᓂᖅ ᐃᖅᑲᓇᐃᔭᕐᕕᖕᒥᑦ ᐊᑲᐃᓪᓕᐅᕈᑎᒻᒪᕆᐊᓗᒃ, ᑭᓯᐊᓂᓕ 

ᐃᓛᓐᓂᒃᑯᑦ ᖃᐅᔨᑲᐅᑎᒋᓐᓇᙱᑦᑐᖅ. ᐅᒃᑯᐊ ᑕᒡᕙ ᓇᓗᓇᐃᔭᐃᓯᒪᔪᑦ 

ᐃᓕᖅᑯᓰᑦ ᐅᔾᔨᖅᑐᕆᐊᒃᓴᖅ. 

 

ᓲᖑᓴᖕᓂᖅ ᐃᒪᐃᑦᑑᔪᓐᓇᖅᑐᑦ:  

 ᐃᓅᖃᓐᓂᐊᖕᓃᑦ ᓱᓕᙱᑦᑐᓂᒡᓗ ᐅᖃᐅᓯᖃᖕᓂᖅ; 

 ᒥᑕᐅᑎᖃᖕᓂᖅ ᐅᖃᐅᓯᖃᑦᑎᐊᙱᓐᓂᕐᓘᓐᓃ; 

 ᐃᔪᖅᑕᖕᓂᖅ ᑲᑕᒃᓴᐃᓂᕐᓘᓐᓃᑦ; 

 ᐸᓯᒃᓯᓂᖅ, ᓱᑰᖅᓯᓂᖅ, ᐊᑭᕋᖅᑐᐃᓂᖅ, ᒥᑭᒡᓕᑎᑦᑎᓂᕐᓗ;  

 ᐃᓛᒃᑰᖕᓂᖅ ᐃᓚᐅᑎᑦᑎᙱᓐᓂᕐᓘᓐᓃᑦ;  

 ᐊᑲᐃᓪᓕᐅᖅᑎᑦᑎᓂᖅ ᖃᓂᓗᐊᕐᓗᓂ ᓈᒻᒪᙱᑦᑐᓂᒡᓘᓐᓃᑦ 

ᖃᓄᐃᓕᐅᕆᓂᒃᑯᑦ;  

 ᐊᓯᔾᔨᖅᑐᐃᖏᓐᓇᐅᔭᖕᓂᖅ ᒪᓕᒋᐊᓕᖕᓂᑦ, ᓈᒻᒪᙱᑦᑐᓂᑦ 

ᐱᓕᕆᖁᔨᓂᖅ, ᐱᐊᓂᒡᕕᒃᓴᐅᙱᑦᑐᓂᑦ ᐃᓱᓕᕝᕕᓕᐅᖕᓂᖅ ᐱᓕᕆᐊᓄᑦ; ᐸᒡᕕᓴᐃᓂᕐᓗ ᐱᓕᕆᐊᒥᑦ;  

 ᐱᐊᓂᒃᑕᓂᑦ ᓱᖁᑎᒃᓴᙱᓐᓂᖅ ᐃᓱᒪᓕᐅᕈᑎᓂᒡᓗ ᐱᓕᕆᐊᓂᒡᓗ ᑎᒡᓕᖕᓂᖅ;  

 ᐃᓂᖅᑎᕆᓂᖅ ᓯᕘᕋᓵᖕᓂᕐᓘᓐᓃᑦ ᐃᖅᑲᓇᐃᔭᕈᓐᓃᖅᑎᑦᑎᓂᐊᖕᓂᖕᒧᑦ ᐱᔾᔪᑎᖃᕋᓂ;  

 ᑐᓴᐅᒪᑎᑦᑎᑦᑕᐃᓕᓂᖅ ᑕᒻᒪᖅᓯᒪᔪᓂᒡᓘᓐᓃᑦ ᑐᓴᖅᑎᑦᑎᓂᖅ;  

 ᐱᓕᕆᐊᕆᔭᓂᑦ ᑲᒪᒋᔭᓂᒡᓘᓐᓃᑦ ᐊᖅᓵᖅᓯᓂᖅ ᐱᔾᔪᑎᖃᕋᓂ;  

 ᕿᐱᓗᐃᓂᖅ ᑐᒃᓯᕌᖑᔪᓂᑦ ᐃᓕᓐᓂᐊᕐᓂᖕᒧᑦ, ᕿᑲᖕᓂᖕᒧᑦ, ᖁᕝᕙᕆᐊᖕᓂᖕᒧᓪᓘᓐᓃᑦ;  

 ᐅᖃᖕᓂᕐᓗᖕᓂᖅ, ᑐᖅᖢᓛᖕᓂᕐᓘᓐᓃᑦ ᐃᕆᐊᓛᖕᓂᕐᓗᖕᓂᕐᓗ;  

 ᐸᒡᕕᓵᕆᓂᖅ, ᖃᐅᔨᓴᖕᓂᖅ, ᒪᓕᖃᑦᑕᖕᓂᖅ, ᐸᒡᕕᓴᐃᓂᕐᓘᓐᓃᑦ ᐱᖁᑎᒋᔭᓂᑦ ᐱᓕᕆᔾᔪᑎᓂᔾᓗ; ᐊᒻᒪᓗ  

 ᐋᓐᓂᖅᑎᕆᓂᖅ ᑎᒥᒃᑯᑦ ᓯᕘᕋᓴᖕᓂᕐᓘᓐᓃᑦ ᐱᑦᑎᐊᔾᔮᙱᓐᓂᖕᒥᑦ. 

 

ᑕᒡᕙᓕ ᐊᖓᔪᖅᑳᕆᔭᖅ ᓲᖑᓴᒃᑎᐅᒍᓂ, ᐃᖅᑲᓇᐃᔭᖅᑎᑦ ᖃᐅᔨᒪᔭᕆᐊᓖᑦ ᐊᔾᔨᒌᖏᓐᓂᖏᒃ ᐊᐅᓚᑦᑎᓂᐅᔪᓂᑦ ᓈᒻᒪᙱᑦᑐᓂᒡᓗ 

ᐃᓕᖅᑯᓯᖕᓂᑦ. 

 

ᐃᖅᑲᓇᐃᔭᕐᕕᖕᓂᑦ ᓲᖑᓴᒡᕕᐅᕖᑦ? 
ᐊᖏᕈᕕᑦ ᐅᑯᓄᖓ ᐊᐱᖅᑯᑎᓄᑦ, ᓵᑕᐅᓯᒪᑐᐃᓐᓇᕆᐊᖃᖅᐳᑎᑦ ᓲᖑᓴᖕᓂᖕᒧᑦ ᐃᓕᖅᑯᓯᖕᓂᑦ:  

 ᖃᓄᐃᙱᑦᑐᓄᑦ ᐃᓄᖕᓄᑦ ᐃᓕᖅᑯᓯᕆᔭᖅ ᓈᒻᒪᒋᔭᐅᓇᔭᙱᓛᖅ?  

 ᐃᒻᒥᒥᒃ ᓴᐳᑎᓯᒪᐃᓐᓇᕋᓱᐊᖏᓐᓇᐅᔭᖅᐱᑦ ᐃᑲᔪᖅᑎᒃᓴᖅᓯᐅᖅᐸᒃᖢᑎᓪᓗ ᐃᖅᑲᓇᐃᔭᖃᑎᖕᓂᑦ? (ᐃᖅᑲᓇᐃᔭᖅᑎᑦ 

ᐃᖅᑲᓇᐃᔭᖅᑎᑦ ᓲᖑᓴᒡᕕᐅᔪᑦ ᐃᒻᒪᖄ 10−ᒥᑦ 50−ᐳᓴᓐᑎᒧᑦ ᐃᒻᒥᒥᒃ ᓴᐳᑎᓇᓱᐃᓐᓇᓲᑦ ᖃᓄᐃᓕᖕᓂᖏᓐᓂᑦ 

ᐃᖅᑲᓇᐃᔭᖃᑎᒥᖕᓄᑦ.) 

ᖃᓄᐃᓕᐅᕈᓐᓇᖅᐱᓪᓕ ᓲᖑᓴᒡᕕᐅᒍᕕᑦ? 
ᐃᖅᑲᓇᐃᔭᕐᕖᑦ ᓲᖑᓴᖕᓂᖃᕆᐊᖃᙱᓐᓂᖕᒧᑦ ᐊᑐᐊᒐᖃᖅᐸᑦ, ᒪᓕᒡᓗᒋᑦ. ᐃᖅᑲᓇᐃᔭᕐᕕᖕᓂᑦ ᓲᖑᓴᖕᓂᖃᕆᐊᖃᙱᓐᓂᖕᒧᑦ 

ᐊᑐᐊᒐᖃᙱᑉᐸᑦ, ᐅᑯᐊ ᖃᓄᐃᓕᐅᕈᑕᐅᔪᓐᓇᖅᑐᑦ ᑕᑯᓗᒋᑦ:  

 ᐅᖃᐅᓯᕆᓗᒍ ᐊᖓᔪᖅᑳᖕᓄᑦ 

 ᐃᖅᑲᓇᐃᔭᑦᑎᐊᖏᓐᓇᕐᓗᑎᑦ ᐊᔪᙱᓐᓂᓕᒫᖕᓂᑦ. ᐱᓯᒪᓗᒋᑦ ᐃᖅᑲᓇᐃᔭᖕᓂᖕᒧᑦ ᖃᐅᔨᓴᕈᑎᕕᓂᖅᑎᑦ ᑐᑭᓯᒋᐊᕈᑏᓪᓗ 

ᖃᐅᔨᒪᔭᐅᓂᐊᕋᕕᑦ ᐃᖅᑲᓇᐃᔮᖕᓂᑦ ᐱᓕᕆᔪᓐᓇᕋᕕᑦ. 

 ᑎᑎᕋᖅᐸᒡᓗᒋᑦ ᖃᓄᐃᓕᐅᖕᓂᕆᔭᑦ. ᐅᓪᓗᖏᑦ, ᓯᕿᙳᔮ, ᑕᐅᑐᒃᑐᑦ, ᖃᓄᐃᓕᐅᓚᐅᖕᒪᖔᓪᓗ (ᓇᓗᓇᐃᔭᑦᑎᐊᕐᓯᒪᓗᒋᑦ), 

ᖃᓄᐃᓕᓐᓂᖕᒪᖔᓪᓗ. ᑎᑎᖅᑲᐃᑦ ᖃᓄᐃᓕᐅᕈᑕᐅᔪᕕᓂᖕᓄᑦ ᐊᑑᑎᖃᓛᖅᑐᑦ ᓴᖅᑭᑦᑎᓂᖕᒥᑦ ᐃᓕᖅᑯᓯᕆᔭᒥᑦ ᓲᖑᓴᖕᓂᖕᓂᑦ. 

 ᐱᓯᒪᔭᐃᓐᓇᕆᓗᒋᑦ ᐃᕐᖐᓐᓇᒃᑯᑦ ᑎᑎᕋᐅᓰᑦ, ᑎᑎᖅᑲᐃᑦ, ᑕᒪᒃᑯᐊᓗᖀᑦ ᐱᔭᑎᑦ ᓲᖑᓴᒃᑎᒥᑦ.  

 ᐃᖅᑲᓇᐃᔭᖃᑎᖕᓂᑦ ᑲᑎᓯᒪᖃᑕᐅᖃᑦᑕᕐᓗᑎᑦ; ᓲᖑᓴᒃᑎᐅᑉ ᐃᓄᑑᓕᖅᑎᑦᑕᐃᓕᓛᑎᑦ.  

 ᐃᓄᑑᖃᑎᒋᑦᑕᐃᓕᕙᒡᓗᒍ ᓲᖑᓴᒃᑎᑦ. ᐅᖃᖃᑎᒋᒑᖓᕕᐅᒃ, ᐱᔾᔪᑕᐅᔪᓂᑦ ᐅᖃᐅᓯᖃᑐᐃᓐᓇᕐᓗᓯ ᐅᐃᒪᔮᖅᑕᐃᓕᓗᑎᒡᓗ.  

 ᕿᒪᒡᓗᒍ ᓲᖑᓴᖅᑎ ᓯᕘᕋᓵᕈᓂᑎᑦ, ᓱᑰᕈᓂᑎᑦ, ᑲᑕᒃᓴᖅᐹᑎᓪᓘᓐᓃᑦ. 

 ᓲᖑᓴᒃᑎ ᐅᖃᐅᑎᓗᒍ ᓄᖅᑲᖁᓗᒍ ᖃᓄᐃᓕᐅᖅᐸᒃᑕᖓᓂᑦ. ᐊᖓᔪᖅᑳᖕᓂᑦ ᐃᓚᖃᕈᓐᓇᖅᑐᑎᑦ ᓵᒃᑯᕕᐅᒃ ᓲᖑᓴᖅᑎ. 

 ᐊᑭᓂᐊᕈᒪᒐᓗᐊᕐᓗᑎᑦ ᐱᑦᑕᐃᓕᒋᑦ.  

 

ᐃᖅᑲᓇᐃᔭᕐᕕᐅᔪᑦ ᖃᓄᐃᓕᐅᕆᐊᖃᖅᐸᓪᓕ ᐃᖅᑲᓇᐃᔭᕐᕕᖕᒥᑦ 

ᓲᖑᓴᖕᓂᖃᖃᑦᑕᕆᐊᖃᖏᓐᓂᖕᒥᑦ? 
 ᐊᑐᓕᖅᑎᑦᑎᓗᑎᒃ ᓲᖑᓴᖕᓂᖃᖅᑕᐃᓕᒪᓂᖕᒧᑦ ᐊᑐᐊᒐᒥᑦ 

ᐃᓚᖃᕐᓗᓂ ᐅᖃᕐᕕᐅᔭᕆᐊᓕᖕᓂᑦ.  

 ᑭᒃᑯᓕᒫᑦ ᐃᖅᑲᓇᐃᔭᕐᕕᖕᒦᑦᑐᑦ ᐃᒃᐱᒍᓱᑦᑎᐊᖃᑦᑕᖁᓗᒋᑦ 

ᐱᓕᔨᒻᒪᕆᒃᑐᓪᓗ ᐱᐅᓯᖃᕐᐸᒡᓗᓯ ᐊᓯᔅᓯᓐᓄᑦ. 

 ᐃᓕᓯᒪᑎᓪᓗᒋᑦ ᐃᖅᑲᓇᐃᔭᖅᑎᖁᑎᑎᑦ: ᓲᖑᓴᖕᓂᖅ 

ᐱᕐᔪᐊᕌᓘᖕᒪᑦ. ᓇᓗᓇᐃᕐᓗᒋᑦ ᐃᓕᖅᑯᓯᕆᔭᑦ 

ᓲᖑᓴᖕᓂᐅᓂᖏᓐᓂᑦ, ᓇᒧᓪᓗ ᐃᖅᑲᓇᐃᔭᖅᑎᑦ 

ᐃᑲᔪᖅᑕᐅᔭᖅᑐᕈᓐᓇᖕᒪᖔᖏᑦ. 

 ᐅᖃᐱᓘᑎᓕᒫᑦ ᐱᒻᒪᕆᐅᒋᓗᒋᑦ, ᐱᓕᕆᐊᕆᑲᐅᑎᒋᓗᒋᑦ 

ᑲᙳᓇᖅᑑᑎᓪᓗᒋᓪᓗ. 

 ᐃᓕᓯᒪᑎᓪᓗᒋᑦ ᐊᖓᔪᖅᑳᕆᔭᑦ ᐊᐅᓚᑦᑎᔨᓪᓗ ᖃᓄᖅ 

ᐱᓕᕆᐊᖃᕆᐊᖃᖕᓂᖏᓐᓂᑦ ᐅᖃᐱᓘᑕᐅᔪᓂᑦ 

ᓲᖑᓴᖕᓂᐅᑐᐃᓐᓇᕆᐊᓕᖕᓂᓪᓗ. ᑲᒪᒋᑲᐅᖅᑐᖁᕙᒡᓗᒋᑦ 

ᑎᑎᕋᐅᓯᐅᓯᒪᒐᓗᐊᖅᐸᑕ ᐋᒃᑲᓘᓐᓃᑦ. 

 ᑕᐱᖃᕋᔭᙱᑦᑐᒥᑦ ᐱᖓᔪᖓᓐᓂᖔᖅᑐᒥᑦ ᐃᑲᔪᖅᑎᖃᕐᓗᓯ ᐋᖅᑭᒋᐊᕈᑎᒧᑦ, ᐱᔭᕆᐊᖃᖅᐸᑦ. 

 ᓱᖁᑎᒋᑦᑕᐃᓕᙱᓪᓗᒋᑦ ᐊᑲᐃᓪᓕᐅᕈᑕᐅᑐᐃᓐᓇᕆᐊᓖᑦ. 

 ᑭᖑᕙᓯᒃᑎᑦᑕᐃᓕᓗᒋᑦ ᐋᖅᑭᒋᐊᕈᑎᒃᓴᑦ. ᐱᓕᕆᑲᐅᑎᒋᓗᒋᑦ. 

 
ᑕᑯᓗᒐ: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖕᒧᑦ ᐊᑦᑕᕐᓇᖅᑐᒧᐊᖅᑕᐃᓕᒪᓂᖕᒧᓪᓗ ᒪᓕᒋᐊᓖᑦ-ᐊᑖᓂ 34. ᐸᒡᕕᓵᕆᓂᖅ 

ᐊᑐᕐᕕᐅᔪᑦ: ᐋᓪᐴᑕ ᒐᕙᒪᒃᑯᖏᑦᑕ ᐃᑭᐊᖅᑭᕕᖓ – ᖃᐅᔨᒪᔾᔪᑎᒃᓴᑦ; ᑲᓇᑕᒥᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᖕᓇᖅᑕᐃᓕᔪᓕᕆᔨᒃᑯᑦ ᐋᓐᓂᐊᖃᖕᓇᑎᑦᑐᓕᕆᔨᒃᑯᓪᓗ - 

ᐃᖅᑲᓇᐃᔭᕐᕕᖕᒥᑦ ᐊᑦᑕᖕᓇᖅᑕᐃᓕᔪᓕᕆᔨᒃᑯᑦ ᐋᓐᓂᐊᖃᖕᓇᑎᑦᑐᓕᕆᔨᒃᑯᓪᓗ ᑭᒡᒍᓰᑦ ᓱᓕᔪᑦ ᑎᑎᖅᑲᖏᑦ  

 


